
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Ылі Войвыв районъясын да накöд öткодялöм местаясын олысь йöзлы, кодъяс лоöны Коми Республикаса республиканскöй бюджетысь сьöмöн могмöдан организацияясын уджалысьясöн, гарантияяс да компенсацияяс йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2005 во июль 28 лунся 212 №-а шуöмö вежсьöмъяс пыртöм йылысь
Коми Республикаса Правительство шуис:

Пыртны "Ылі Войвыв районъясын да накöд öткодялöм местаясын олысь йöзлы, кодъяс лоöны Коми Республикаса республиканскöй бюджетысь сьöмöн могмöдан организацияясын уджалысьясöн, гарантияяс да компенсацияяс йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2005 во июль 28 лунся 212 №-а шуöмö татшöм вежсьöмъяс:

1) Ылі Войвыв районъясын да накöд öткодялöм местаясын олысь йöзлы, кодъяс лоöны Коми Республикаса республиканскöй бюджетысь сьöмöн могмöдан организацияясын уджалысьясöн, отпускын шойччанінöдз мунöм- локтöм туйысь да багаж нуöмысь  мынтан пöрадокын, мый вынсьöдöма шуöмöн (1 №-а содтöд):
а) 1 – 3 пунктъяс гижны тадзи:

"1. Тайö Пöрадокыс, мый лöсьöдöма "Ылі Войвыв районъясын да накöд öткодялöм местаясын олысь йöзлы, кодъяс лоöны Коми Республикаса республиканскöй бюджетысь сьöмöн могмöдан организацияясын уджалысьясöн, гарантияяс да компенсацияяс йылысь" Коми Республикаса Оланпас серти, ладмöдö Россия Федерациялöн мутасын быд сикас транспортöн, сы лыдын ас машинаöн (такси кындзи) отпускын шойччанінöдз мунöм-локтöм туйысь, а сідзжö 30 килограммöдз багаж нуöмысь компенсация сьöм йылысь юалöмъяс йöзлы, кодъяс олöны Ылі Войвыв районъясын да накöд öткодялöм местаясын, лоöны Коми Республикаса республиканскöй бюджетысь сьöмöн могмöдан организацияясын уджалысьясöн (водзö – уджалысьяс), да налöн семьяса уджавтöм йöзлы (верöслы, гöтырлы, тыр арлыдтöм челядьлы) (водзö – семьяса уджавтöм йöз).
2. Россия Федерациялöн мутасын быд сикас транспортöн, сы лыдын ас машинаöн (такси кындзи) отпускын шойччанінöдз мунöм-локтöм туйысь, а сідзжö 30 килограммöдз багаж нуöмысь компенсация (водзö – компенсация) сетсьö  да мынтыссьö уджалысьлы медшöр уджалан места серти. 
3. Мынтöм сьöмыс, мый арталöма тайö Пöрадокöн, лоö торъя могаöн да оз öтувтсьы сэк, кор уджалысьыс да сылöн семьяса уджавтöм йöзыс ас кадö эз вöдитчыны индöм рöскод компенсация вылö правоöн.";
б) 5 пункт гижны тадзи:

"5. Индöм рöскод компенсируйтöм вылö правоыс лоö уджалысьлöн тайö организацияын квайт тöлысь чöж пыр уджалöм бöрын, öттшöтш медводдза уджалан воысь быд вося мынтан отпуск босьтöм вылö правоöн. Уджалысь эз кö вöдитчы аслас правоöн босьтны медводдза уджалан воö компенсация, то сійö вермас вöдитчыны сыöн мöд уджалан вонас. Водзö вылö уджалысьлöн эм право босьтны компенсация кык вонас öтчыдысь локтан кык вося кадколастö.";
в) 11 пункт гижны тадзи:

"11. Мунан документъяс абуöсь кö, либö воштöма кö, компенсация сетсьö да мынтыссьö отпускын шойччанінöдз мунöм-локтöм туйысь веськыд туйлöн медічöт дон серти (туйлöн медічöт дон йылысь транспортнöй организациялöн справка подув вылын) сöмын эмöсь кö документъяс, мый вынсьöдöны уджалысьлысь отпуск колльöдан местаын вöлöмсö (справкаяс, мый эскöдöны отпуск колльöдан местаын вöлöмсö, туй морт керкаысь тшöт, санаторно-курортнöй, туристическöй путёвка дорö орöдан талон, мукöд эскöдысь документ). Туйлöн медічöт доныс артавсьö öда поездлöн плацкартнöй вагонын туй донысь, а  кор сійö туйвизьын öда поездыс оз ветлöдлы – пассажирскöй поездлöн плацкартнöй вагонын туй донысь.";

г) 13 пунктлöн медводдза абзацö содтыны татшöм сюрöса сёрникузяяс:

"Отпуск колльöдан местаöдз да бöр локтан веськыд маршрут кузя уджалысьлöн сувтлöмыс  оз ло уджалысьлöн мöд шойччан местаöн, мед кöть мыйта кад уджалысь эз вöв тайö пунктын. Отпуск колльöдан местаöдз да бöр мунан веськыд маршрутöн тайö Пöрадоклöн мог серти гöгöрвосьö уджалысьясöн бöрйöм транспортöн мöдöдчан местасянь воан пунктöдз пересадкаястöг веськыд туй либö медся этша пересадкаясöн меддженьыд маршрут.";

д) 14 пунктса медводдза абзацын "наöн" киритны;

2) Ылі Войвыв районъясын да накöд öткодялöм метсаясын меститчöм да Коми Республикаса республиканскöй бюджетысь сьöмöн могмöдан организацияясын уджалöм йылысь сёрнитчöмъяс кырымалöм да сёрнитчöмъяс серти уджаланінöдз воысь йöзлы, да Коми Республикаса республиканскöй бюджетысь сьöмöн могмöдан организацияясса уджалысьяслы, кодъяс удж кузя сёрнитчöм дугöдöм понда локтісны выль оланінöдз, вуджöмкöд йитчöм да рöскод вештан пöрадокын, мый вынсьöдöма шуöмöн (2 №-а содтöд):

а) Пöрадок нимын "уджаланінöдз" кыв бöрын содтыны "Россия Федерацияса мукöд регионысь" кывъяс;

б) 1 пунктлöн "а" подпунктын "уджаланінöдз" кывъяс бöрын содтыны "Россия Федерацияса мукöд регионысь" кывъяс.

